
				এই পাতাটির মুদ্রণ সংশোধন করা প্রয়োজন। 
অর্জন
করেন। জতুগৃহ দাহের পর মাত৷ ও ভ্রাতৃগণ সহ কিছু কাল বনে বনে ভ্রমণ করিয়া, পরে ব্যাসদেবের আদেশে একচক্র নগরীতে প্রচ্ছন্নভাবে বাস করেন। অতঃপর দ্রৌপদার বিবাহ উপলক্ষে লক্ষ্য বিদ্ধ করিয়া ইনি সেই কন্যারত্নকে প্রাপ্ত হন। পরে মাতৃ আজ্ঞায় পঞ্চ ভ্রাতা তাহার পাণিগ্রহণ করেন। রাজস্থয় যজ্ঞকালে ইনি উত্তরদিকের রাজগণের নিকট কর আদায় করেন ।
কোন বিপ্রের সাহায্যার্থ অস্ত্রের প্রয়োজন হইলে, অৰ্জ্জুন অস্ত্রাগারে প্রবেশ করিয়া যুধিষ্ঠির ওদ্রৌপদীকে দেখিতে পান। তজ্জন্ত ইনি নারদবাক্যে প্রবৰ্ত্তিত নিয়মানুসারে দ্বাদশ বৎসর বনবাসের নিনিত্ত গৃহত্যাগ করেন। এই সময় নাগকন্যা উলুপীর সহিত ইহার বিবাহ হয়। তৎপরে মণিপুরে উপস্থিত হইয়া রাজকন্ত চিত্রাঙ্গদার পাণিগ্রহণ করেন । তাহার গর্ভে ইহার বব্ৰুবাহন নামক পুত্র হয়। অতঃপর ইনি দ্বারকায় উপস্থিত হন । সেখানে কৃষ্ণের ভগিনী সুভদ্রার সহিত ইহার সাক্ষাৎ হইলে, উড়য় উভয়ের প্রতি আসক্ত হন। অনস্তর কৃষ্ণের পরামর্শে ইনি সুভদ্রাকে হরণ কব্লিয়া বিবাহ করেন।
• দ্বাদশ বর্ষ পূর্ণ হইলে সুভদ্রা |
[ ১৩ ]
অৰ্জ্জুন
সহ অৰ্জুন ইন্দ্রপ্রস্থে প্রত্যাগমন করেন। সুভদ্রার গর্ভে অভিমন্ত্যু এবং দ্রৌপদীর গর্ভে শ্ৰুতকৰ্ম্ম নামে ইহার পুত্র হয়।
একদা কৃষ্ণাৰ্জুন যমুনাতীরে অবস্থিতি করিতেছিলেন, এমন সময় অগ্নিদেব খাণ্ডববন দাহ করিবার জন্ত ইহাদের সাহায্য চাহেন । ইনি সাহায্যার্থ প্রতিশ্রত হইলেন কিন্তু দেবতাদিগের সহিত যুদ্ধোপযোগী অস্ত্রশস্ত্রের অভাব জ্ঞাপন করিলেন। তখন অগ্নিদেব সখা বরুণের নিকট হইতে গাওঁীব শরাসন, অক্ষয়তুণীরদ্বয়, এবং কপিধবজরথ ইহাকে অপণ করেন। বীরবর অগ্নির সাহায্যার্থ প্রস্তুত হইয়া যুদ্ধে খাণ্ডববনরক্ষক দেবতাদিগকে পরাজিত করেন।
অক্ষত্ৰীড়ায় যুধিষ্ঠির রাজ্য হারাইলে ভ্রাতৃগণ সহ অৰ্জ্জুন বনে গমন করেন। এই সময় ইনি মহাদেবকে তপস্তা ও যুদ্ধে তুষ্ট করিয়া পাশুপত অস্ত্র প্রাপ্ত হন। পরে স্বর্গে গমন করিয়া ইন্দ্রাদি দেবতাদিগের নিকট নানাস্ত্র শিক্ষা করেন। নৃত্যগীতাদি গান্ধৰ্ব্ববিদ্যায় ও পার্থ শিক্ষিত হন। ত্রিদিবগণিকা উৰ্ব্বশী ইহার নিকট উপস্থিত হইলে, ইনি তাহাকে পৌরব-বংশের জননী বলিয়া স্বীয় মাতার দ্যায় সম্মান ও ভক্তি-প্রদর্শন করেন। উৰ্ব্বণী ক্রোধে ইহাকে

